ԳԼՈՒԽ  ԱՌԱՋԻՆ
ՀՆԱԳՈՒՅՆ ԿԱՌՈՒՑՎԱԾՔՆԵՐԸ ՀԱՅԿԱԿԱՆ ԲԱՐՁՐԱՎԱՆԴԱԿՈՒՄ
Հայկական բարձրավանդակի աշխարհագրա​կան տարածքում վաղնջական ժամանակներից բնակվել են տարբեր ցեղախմբեր՝ հայերի հեռավոր նախնիները, թողնելով պալեոլիթի (հին քարի դա​րի), նեոլիթի (նոր քարի դարի), էնեոլիթի (պղնձե քարեդարյան) և բրոնզի ու երկաթի վաղագույն դարաշրջանների բաւլմաթիվ հուշարձաններ՝ ոսկրե, քարե ու մետաղե գործիքներ, զենքեր, հնագույն բնակատեղիներ ու կացարաններ, կարասային ու քարարկդային դամբարաններ, մեծակերտ հուշար​ձանն՛երի ւխմբին պա՛տկանող մենհիրներ (մ՛ենա​քարեր), կրոմլեխներ ու դոլմեններ, պաշտամուն​քային այլևայլ կոթողներ։ Գեղարվեստական ստեղ​ծագործության վաղագույն օրինակներ են ժայռա​պատկերները, մետաղագործական Ա բրուտագոր​ծական իրերը։ Թվարկածները պատկանում են մ. թ, ա. 7—1 հազարամյակների միջև ընկած ժամանա​կաշրջանին։
Պալեոլիթյան դարաշրջանի մարդը ծածկույթ ունենալու մտահոգությամբ սկզբնապես օգտվել է բնական ՛պատսպա՛րաններ՛ից, գլխավորապես քա– րայրերից, որոնցով այնքան հարուստ է հայկական լեռնաշխարհը։ Արթին լեռան ստորոտներին, Հրազ– դանւի ՛կիրճում, Գեդարդաձորում և այլոլր կատար​ված պնդումները ցույց ՜են տվԻ|, որ բնական այդ քարայր՚երը (երբեմն խիստ դժվարամատչելի տե​ղերում) ծառայել են որպես վաղագույն կացաոան–ճարտարապետության պատմաբաններից մեկը, խոսելով այդ ՛հեռավոր ժամանակաշրջանի մարդու կացարանների մասին, նշել է. «Ամեն լեռ մի իշ​խանություն էր, ամեն ժայռ՝ մի ամրություն և ամեն քարայր՝ մարդկային բնակարան»1։
Մարքսիզմի դասականների բնոլթագրմամբ այդ դարաշրջանը եղել է «մարդկային ցեղի մանկու​թյունը։ Մարդիկ դեռ գտնվում էին իրենց նախնա​կան բնակավայրերում, արևադարձային և մերձ​արևադարձային անտառներում։ Նրանք ապրում էին, գոնե մասամբ, ծառերի վրա. միայն դրանով կարելի է բացատրե| նրանց գոյության պաշտպա– նե|ու փաստը խոշոր գիշատիչ կենդանիների մեջ»2։
Բնակարանի անհրաժեշտությունը նախնադար​յան համայնական հասարակարգում հանգեցնում է քարի ու փայտի օգտագործմամբ պարզունակ բնակարանների կառուցման, որոնց մնացորդների հաճախ ենք հանդ՛իպում հայկական լ՚եռնաջխաբ– 1հում։ Շինարարական գործունեության հետագա խորացումն իր ՛հերթին հանգեցնում է բնակատե​ղիների ամբողջական համալիրների ստեղծմանը։
Թ. Թորամանյանը, որ մասնագիտական առու​մով Հայաստանի նա՛խնա՛դարյան բնակատեղիների առաջին հետազոտողներից է, այսպես է բնութա​գրում դրանց կառուցման մեջ նկատելի որոշ սկզ​բունքները. «Ամրոց կամ բերդ շինե|Ոլ համար,-գրում է նա,֊֊ երևում է, որ մի ընդհանուր կանոն ունեցել են ՛նա՛խնիք աեդի ընտրության և այս րնդ–հանուր կանոնեն հազվադեպ բացասությամբ շեղ​վել են։ Ամրոցը պետք է շինվեր մի բարձր սար՛ի վրա, որը միևնույն ժա՛մանակ լիներ նաև մի հրա​բխային խիտ քարքարուտ։ Այս սարը գագաթից շրջապատվելուց հետո, գագաթի վրա կշինվեր տոհ– մապետի բնա՛կարանը և անոր համար պետք եղած առանձին հարկաբաժինները։ Սարը, իր դիրքին ե ՛հարմարության համեմատ, գագաթից մինչև ստո​րոտը, պետք է որ շրջապատված լիներ երեքից մինչև յոթը կարգ պարիսպներով։ Տոհմատիրական ամրոցի բարձր սարը հեռվից պետք է շրջապատ​ված լիներ բարձր բլուրներով, որոնց գագաթների վրա ևս շինված էին ա.մրոցի պարիսպներ...։ Իսկ այս մեծ ու փոքր բլուրների ընդգրկած միջա​վայրը քաղաքատեղին էր, որը նույնպես բարձր էր դաշտերից, անտարակույս, անմաեոչելիությունն ի նկատի ունեևալով»1։ Այսպիսով, որպես կանոն, բերդշեները հատակագծային երկմաս կառուցվածք ունեին՝ բաղկացած բերդից ու բնակավայրից։ Բեր​դը (կամ միջնաբերդը, ամրոցը) կառուցվում էր բնականորեն անառիկ, շրջապատի նկատմամբ իշ​խող դիրք ունեցող բարձունքին (բլրի կամ քարա​ժայռի վրա), իսկ բնակավայրը՝ նրա ստորոտին սփռված համեմատաբար ՚հարթ տարածքում։ Ամ​րացված այդ բնակավայրերը շրջապատվում էին պարսպապատերով, որոնք առանձին-առանձհն իրենց պաշտպանության տակ էին առնում միջնա​բերդն ու բնակավայրը, միևնույն ժամանակ ապա​հովելով դրանց կապը միմյանց հետ։
Հայաստանի Հանրապետության տարածքում գտնվող հնագույն (նեոլիթյան, էնեոլիթյան, բրոն​զեդարյան, երկաթեդարյան) բնակատեղիներից հի​շատակելի են՝ Մասիս բլուրի, հյաթունարխի, Թե​ղուտի, Շրեշ բլուրի, Շենգավիթի, Հառհճի, Այգե– վանի. Մոխրաբլուրի, Սևանի ավազանի (Լճաշեն, Կամո, Մարտունի), Շամշադինի, Իջևանի, Արագա– ծի լանջերի (Շամիրամ, վերին նավեր, Հոռոմ, Սպանդարյան), Լոռիի և բազմաթիվ այլ բնակատե​ղիներ և ամրոցներ։
Դրանց լավագույն՝ նեոլիթյան, Էնեոլիթյան և վաղբրոնզեդարյան ՛հուշարձաններն իրենց կառու​ցողական տեխնիկայով առանձնանում են, որպեսհում աղյուսաշար կառուցվածքներ և պահպանվել են իբրև մոխրաբլուր (թեփե) հուշարձաններ՝ բնո​րոշ հին արևելյան ճարտարապետությանը։ Սկսած վաղ բրոնզեդարից (մ. թ. ա. 3-րդ հազարամյակ) հանդես են գալիս կիկլոպյան շինությունները, որոնց կառուցման համար օգտագործվել է մարդ​կային բիրտ ուժ, աշխատատար ջանքեր2։
Տեղի բարդ ռելիեֆը թելադրել է առանձին բնա​կա՛վայրերում բնակարանը կառուցել գետեի մեջ՝ ամբողջովին կամ կիսաթաղ վիճակում։ Սենյակ​ների չափերի մեծության դեպքում նրանց քարե ծածկերը (ինչպես Աճաշենի և Կիրովականի ստոր​գետնյա դամբարաններում), հենվել ՛են փայտյա սյուներից ու հ՛եծաններից կազմված հիմնակազ– միչ (համակարգի վրա։ Քարա՛կերտ նման բնակա​րանները հանդիպում են շրջանաձև (Օշական, Աղավնատուն, Լճաշեն), օվալաձև և ուղղանկյուն (Օշական, Զորաքար և այլն) հատակագծերով։ Առաջանալով Նւեպիթի վերջին շրջանում, դրանք հաջորդ դարաշրջաններում որոշ կատարելագործ​ման են ենթարկվել՝ սենյակներ՛ի չափ՛երի ու կազմի, ինչպես և գործադրած շինարվ՛ե՛ստի տեսակետից։
Բնակարան՛ի ծավալատարածական ձևերի մա​սին պարզորոշ գաղափար է տալիս Աստղի բլուրի (Իջևանի շրջան) պեղումների ժամանակ գտ՛նված թրծակավե մանրակերտը3։ Մ. թ. ա. 6—5-րդ դդ. վերագրվող այդ կերտվածքը (անկախ նրանից բնա​կելի տուն է թե պաշտամունքային տաճար) նման է էտրուրիայում (Միջին Իտալիա) և այլ վայրե​րում հայտնաբերված և նույն ժամանակով թվա​գրվող քարից ու թրծակավից պատրաստված մաև– րակերտներին4։
Համեմատական ուսումնասիրության տվյալնե​րով համարյա բնակարան՛ի նմանությամբ են կա​ռուցված Լճաշենի, Կիրովականի, Շամիրամի, Օշա– կանի, Նորաբացի, Արծվաբերդի և այլ վայրերի 

դամբարանների կառուցման հարցերի վրա։ Դամ​բարանադաշտին հարակից բնակավայրում, ուղ​ղագիծ փողոցների երկու կողմերում, կառուցված են հատակագծում ուղղանկյուն և շրջանաձև կա​ցարաններ՝ ճյուղերից հյուսված միջնորմերով։ Գետնի մեջ թաղված դամբարանների պատերը կա​ռուցված են կողք-կողքի ուղղաձիգ, գետնին ագուց​ված մեծաչափ անմշակ սալերով, որոնցով նրանք ծածկվել են՝ հենելով փայտյա կանգնակներից ու մարդակներից բաղկացած կոնստրուկտիվ համա​կարգի վրա։ Դամբարանների մի խումբ ծածկված է նույն չափսի սալերով, առանց հենակների, կեղծ կամարի ձևով։
Հիրավի, Լճաշենի կիկլոպյան հուշարձանների բազմաբովանդակ համալիրը ներկայանում է իր ժամանակաշրջանի նյութական մշակույթի շատ կողմերով՝ այդ թվում բերդաշինության և կառու​ցողական արվեստի։
ՀՈՌՈՄԻ (Արթիկի շրջան) նախնադարյան ըն​դարձակ (շուրջ 4 կմ2) բնակավայրը գտնվում է Հոռոմ և Վարդաքար (նախկին Թումարտաշ) գյուղերի միջև ընկած մի բլրաշատ տարածքի վրա։ Հնավայրի հետսպոտողները՛ այն քաղաք կամ բեր​դաքաղաք են համարել։ Իրականում դա մեծ տա​րածք ընդգրկող, իր կազմում մի քանի ամրոցներ ունեցող, կիկլոպյան կառուցվածքներով, հարուստ չափազանց ինքնատիպ բերդշեն է, որտեղից հայտ​նաբերված հնագիտական նյութերը թվագրվում են մ. թ. ա. 3-րդ հզ.—12—11-րդ դդ.2։
«Հոռոմի նախնադարյան ավերակ քաղաքը,– գրում է Թ. Թորամանյանը,— թերևս միակն է, որ իր ՛մեջ հնագույն քաղաքակրթության ամեն մի նը– մուշ պահելե զատ, քաղաքատեղը տակավին այն​պիսի վիճակի մեջ է, որի հատակագիծը կարելի է հանել աննշան վրիպումներով։ Այսօր էլ դեո պարզ են լայն ու նեղ փողոցները, հրապարակները, մեծ ու փոքր շենքերը, մանավանդ հասարակաց բնակությունից հատուկ տների բաժանումները՝ իրենց մի քանի հարամասունքներով»3։
Մանթաշի և Բալըխլիի գետակների ձորակներով սահմանափակված, բարդ ռելիեֆով քարաշատ այս տարածքը մեծագույն աշխատատարությամբ է վե​րածվել ամրացված բնակավայրի, օժտվել պաշտ​պանական կառուցվածքների չափազանց բարդ ու խառնիճաղանջ համակարգով, որն ընդգրկում է ամբողջ բնակավայրը, ներառյալ բլուրների գա​գաթներին տեղադրված ամրոցները։
Բերդշենի տարածքում գտնվող բազմաթիվ մեծ և փոքր բլուրների (կոնդերի) գլխավոր շարքը շուրջ 2 կմ երկարությամբ ձգվում է հյուսիսից հա​րավ։ Հյուսիսային վերջավորության մուո բլուրնե​րից երեքը լինելով համեմատաբար բարձր (30, 50 և 70 մ), իշխող դիրք ունեն շրջապատի հարթա​վայրի նկատմամբ, ու դատելով գագաթներին պահ​պանված կառուցվածքների մնացորդներից, միջ​նաբերդի դեր են կատարել4։
Հիշյալ երեք բլուրները շրջապատված են կիկ​լոպյան տեխնիկայով կառուցված կրկնակի պա​րիսպներով, որոնք տեղ-տեղ պահպանվել են 2 մ բարձրությամբ, 1 մ-ից ավելի հաստությամբ։ Առա​վել խոշոր քարերն ունեն 1—2 մ երկարություն, 1 մ-ի չափ բարձրություն։ Գագաթների ուսումնա​սիրությունը բերել է այն եզրակացության, որ նա​խապես դրանք կտրվել-հարթվել են, քարերն օգ​տագործելով այդտեղի շենքերի ու պարիսպների կա​ռուցման համար։ Եթե նկատի ունենանք, որ այդ հարթակներն ունեն 50X 100, 100x200 մ չափեր, ապա պարզ կլինի, թե որքան աշխատատար է եդե| դրանց ստեղծումը։ Ըստ մոտավոր հաշվումների, Հոռոմի պաշտպանական պարսպապատերի ընդհա​նուր երկարությունը կազմել է 7 կմ։
Բնակավայրի ողջ տարածքը պատած է հյու– սիսից-հարավ ու արևելքից-արևմուտք ձգված գըլ– խավոր և երկրորդական փողոցների ցանցով։ Բեկբեկուն այդ փողոցների երկու կողմերը կա​ռուցապատված են քառանկյունի (6X7 մ չափերի) բնակարաններով (մեկ, երբեմն երկու բաժանում​ներով), իրականացված մեծաչափ անմշակ որձա​քարերով։ Բնակավայրում ուշագրավ է կարմիր գույնի տուֆաքարով սալահատակված հրապարա​կը։ Ակներև է, որ մեծ չափերի (0,5X1X2 մ) այդ քարերը բերված են նույն շրջանի այլ քարհանքերից։ Կարելի է ենթադրել, որ բնակավայրում հրա​պարակը պաշտամունքային կենտրոնի նշանակու​թյուն է ունեցել։
Բերդշենի տարածքում և շրջապատում կան կրոմլեխներ, քարարկդային դամբարաններ, որոնց պեղումներով հայտնաբերված նյութերը (երկաթե գեղարդներ, դաշույններ, դանակներ, բրոնզե ապա​րանջաններ և այլն) թույլ են տվել դրանք թվագրել մ. թ. ա. 9—8-րդ դդ.1։
ՇԱՂԿԱՀՈՎՏԻ (Հաջի-Խալիլի, Արագածի շըր– ջան), բնակատեղին ունենալով որոշ ընդհանրու​թյուններ Հոռոմի հետ, միևնույն ժամանակ իր հա​տակագծային հորինվածքով ու պաշտպանական կառուցվածքների համակարգով ունի էական առանձնահատկություն։ Կիկլոպյան տեխնիկայով կառուցված այս բերդշենի կազմում բացի բարձր բլրի վրա տեղադրված ամրոցից և այդ բլրալանջե– րին սփռված բնակավայրի տներից ու փողոցներից, եղել են նաև մի քանի ամրոցիկներ՝ անպարիսպ բնակավայրը շրջապատող բլրակների վրա2։ Բնա​կավայրում ապրողներն անհրաժեշտության դեպ​քում կարող էին պատսպարվել մեծ և փոքր ամ​րոցներում։
Ծաղկահովտի բերդշենը ինքնատիպ է նաև պաշտպանական կառուցվածքների համակարգով։ Ամրոցի մեծազանգված կոնաձև բլուրը ներքևից վերև շրջապատված է օղակաձև հինգ շարք պա– րըսպապատերով, որոնք հատվում են բլրի գագա​թից մինչև ստորոտներն իջնող մեծ թվով շառավ– դային ուղղություն ունեցող պարսպապատերով։ Այդպիսի հնարանքի շնորհիվ բլրի լանջերը հա​մատարած ծածկվել են պարսպապատերի (ավելի ճիշտ կլինի ասել՝ քարաշեն խոչընդոտների) հա​տումներում առաջացած քառակուսի մեկուսարան​ների ցանցով։ Դրանց շնորհիվ թշնամու համար խիստ դժվարանում էր նվաճել ամրոցի գագաթը, ուր տեղավորված էր մի քանի բաժանումներ ունե​ցող և հավանաբար ցեղապետին պատկանող քա​ռակուսի հատակագծով տունը։
Բնակավայրից մեծ ամրոց կարելի էր բարձրա​նալ հյուսիսային լանջի կողմում գտնվող երկու դարպասներով, որոնցից առաջինը բացված էր
ներքևի, իսկ երկրորդը՝ վերևի օղակաձև պարսպա​պատերի մեջ։ Բացի դրանցից, մեկ ուրիշ մուտք էլ, հավանաբար գաղտնուղու դեր կատարող, թող– նըված էր բլրի խիստ զառիթափ հյուսիսային լան​ջի կողմից։ Ամրոցի պաշտպանական այսպիսի հա​մակարգը տիպական է համարվում մյուս բերդշե– ների ամրոցների համար3։
Ծադկահովտի  բերդշենը   հետաքրքիր   է  նաև ջրամատակարարման   կազմակերպման   տեսակե​
տից։ Այստեղ, փոքր ամրոցների մոտ, ստեղծվել է ջրամբար,  որը  լցվել  է  աղբյուրների,  ձնհալի  և
անձրևների ջրերով։Արագած լեռան լանջերին տեղաբաշխված բերդ– շեները՝ Գուսանագյուղինը (Կապըլի), Գառնահով– տինը (Ադիաման), Լեռնակերտինը (Շիրվան– ջուղ) և այլն, ունեն ընդհանրություններ Հոռոմի և Ծաղկահովտի բերդշեների հետ, այն տարբերու​թյամբ, որ դրանցից մի քանիսում (օրինակ Գու– սանագյուղի) կյանքը հարատևել է հաջորդ ժա​մանակաշրջաններում, որի հետևանքով նրանց տա​րածքի վրա առաջացել են միջնադարյան ամրոցներ,

որոնց պատերը բարձրացվել են հնագույն կիկ​լոպյան ամրոցների հիմքերի վրա4։
ՄԵԾԱՄՈՐԻ ամրացված բնակավայրը (էջմիածնի շրջանի Տարոնիկ (Զեյվա) գյուղից ոչ
հեռու, համանուն գետի ակունքի մոտ), Արարատ​յան դաշտի հնագույն բնակատեղիներից է։ Որպես
այդպիսին առաջանալով մ. թ. ա. 4-րդ հազարամ​յակի կեսին, անընդմեջ բնակեցված է եղել մինչև
ուշ միջնադար։ Պատկանել է երկրագործությամբ,անասնապահությամբ ու արհեստներով զբաղվող
համայնքի, ունեցել պաշտամունքային, աստղագիտական և արտադրական (մետաղաձուլման) նշա​
նակություն։
Սկզբնապես ընդգրկել է 30 հա տարածք, վաղ երկաթի դարաշրջանում վերածվելով քաղաքի, գե​րաճել է մինչև 80 հա։ Գրեթե բոլոր կողմերից շըր– ջապատված է ջրերով (հյուսիս-արևելյան կողմից՝ Մեծամոր գետով, իսկ արևելյան՝ պաշտպանվել է արհեստական խրամատ-ջրապատնեշով): Տեղանքի բնական անառիկությունը լրացվել է պաշտպանա​կան կառուցվածքների համակարգով, որը պարբե​րաբար, բնակավայրի պատմության տարբեր շըր– ջանևերում, նորոգվել-ամրացվել է։ Կիկլոպյան
3 Խաչիկ Սամոլելյան, Հիշ. աշխ., հ. 1-ին, էջ 143։ 4 Թ. Թոոամանւան, Նյութեր, հ. 1-ին, էջ 25։
տեխնիկայով կառուցված աշտարակավոր պա​րիսպներով պաշտպանված մեծ բլրի վրայի ամ​րոցում հիմնականում տեղադրված են եղել իշխա​նական վերնախավին ու քրմական դասին պատ​կանող բնակարանները, տաճարային համալիրն ու արտադրական (ձուլարաններ, արհեստանոցներ՝ մետաղի հարստացման հարմարանքներով) կա​ռույցները։ Նախաուրարտական շրջանի Մեծամո– րի բնակավայրային մասը բաղկացած է եղել բնա​կելի թաղամասերից։
Մետաղաձուլման խոշոր արտադրության առ​կայության մասին են վկայում աղյուսակերտ ու գլանաձև ձուլարանները, դրանց մոտ գտնվող ձուլ​ման կաղապարները, խարամի մնացորդները։ 1965-ից սկսված Մեծամորի պեղումները ընձեռել են հնագիտական շատ հարուստ նյութեր, այդ թը– վում նաև Վանի թագավորության և անտիկ շրջան​ներին պատկանող՛։
Վանի թագավորության կողմից մ. թ. ա. 8-րդ դարում գրավվելով, Մեծամորը հրդեհվել ու ավեր​վել է, ապա վերստին վերաշինվել, շարունակելով իր արտադրական նշանակությունը։
Դամբարանադաշտը գտնվում է բնակավայրի միջնաբերդից 0,5 կմ արևելք և հարավ-արևմուտք, զբաղեցնելով շուրջ 50 հա տարածք։ Այստեղ պեղ​ված են համայնքի ավագանուն և այլ ներկայացու​ցիչներին պատկանող քարակերտ հսկայածավալ դամբարաններ՝ դագաղի համար փայտե պատգա​րակով, ոսկուց, արծաթից, բրոնզից, անագից և այլ նյութերից պատրաստված իրերով, ջնարակած
բազմագույն կավամաններով և այլն, որոնք վկա​յում են արհեստների բարձր մակարդակի մասին։ 
ԶՈՐԱՔԱՐԻ կամ Ղոշունդաշի բնակատեղիի (Միսիանի շրջկենտրոնից 3—4 կմ հյուսիս-արևելք)2 ավերակները սփռված են հրվանդանաձև մի սա​րահարթի վրա, որը ոչ մեծ թեքությամբ իջնում է
դեպի հյուսիս-արևմտյան կողմի ձորը։ Մյուս ձորը հրվանդանին սահմանակցում է հարավից։ Այսպի– սով, Զորաքարի բավականաչափ ընդարձակ տա​րածքը բնականոն պաշտպանված էր ու բնակա​վայր ստեղծե՛լու համար նպաստավոր։ Միայն սա​րահարթին սահմանակից արևելյան կողմից կարիք ՚ է եղել պաշտպանական պատնեշ ստեղծել, որպի​սին իրականացվել է։
Ի տարբերություն վերոհիշյալ հնագույն բնա​կատեղերի, Զորաքարը համապատասխան բլրի բացակայության պատճառով ամրոց կամ միջնա​բերդ չի ունեցել, այսինքն՝ մեկ մասից բաղկացած բնակատեղիի օրինակ է, թերևս միակը։ Շինար​վեստի առումով տարբերվում է նաև պաշտպանա​կան համակարգը, որը բեկբեկուն գծով ձգված է հյուսիսից-հարավ (ձորից-ձոր), միջին մասում հատվելով ներսից մի քանի դոլմեն պարունակոդ կրոմլեխի (28—30 մ) հետ։ Պարիսպների դեր կա​տարող այդ գիծը կառուցված է խիտ կերպով գետ– նին ցցած մեծաչափ (2 մ և ավելի բարձրությամբ) քարերով, որոնք հաստ կողմով դրված են գետնի մեջ, բարակով՝ ուղղված վեր։ Քարերի բարակ մա​սերում անցքերի առկայությունը վկայում է, որ դրանցով անցկացված պարանների միջոցով այղ քարերը հորիկով քարշ տալով բերվել են այլ վայ​րերից։ Միևնույն ժամանակ հիմք կա եզրակաց​նելու, որ դրանք բացվել են երկաթե գործիքների օգնությամբ։
«Քարացած» այս բնակավայրի (ուր կարելի էր մտնել կրոմլեխի հարավային և հյուսիսային կող​մերում գտնվող դարպասներով) տարածքում պահ​պանվել են կիսով չափ գետնի մեջ թաղված մեծ թվով բնակարաններ։ Դրանք բոլորը ուղղանկյուն են, 2,5—3,0 մ լայնությամբ, 3—4 մ խորությամբ և 2 մ-ի չափ բարձրությամբ։ Առանձին սենյակների վրա պահպանված մեծաչափ քարերից ստեղծված ծածկերը վկայում են քարանյութով այն իրակա​նացնելու վաղագույն փորձի մասին։ Սահմանա​փակ պեղումները (որոնց արդյունքը տակավին հրատարակված չէ) բերել են այն եզրակացության, որ Զորաքարի բնակավայրը կարող է թվագրվե| մ. թ. ա. 1-ին հազարամյակի սկզբով։
Մեգալիթյան հուշարձաններ
Հայկական լեռնաշխարհը հարուստ է մեգա– լփրյաև կոչված (հունարեն՝ մեգա—մեծ, լիթոս֊ քար), այսինքն՝ մեծքարյան հուշարձաններով՝ մենհիրներով, դոլմեններով ե կրոմլեխներով։ Դը– րանք պատկանում են նեոլիթի վերջին, էնեոլիթի, բրոնզի ու վաղ երկաթի դարաշրջաններին։ Մեծա​զանգված, անձև ու անմշակ քարերից ստեղծված այդ հուշարձանները կապված են եղել ննջեցյալի թաղման ծեսի հետ, կամ ունեցել են պաշտամուն​քային այլ նշանակություն։
Մենհիրներ, դոլմեններ, կրոմլեխներ, ինչպես նաև մեգալիթյան խմբին պատկանող բոլորակ աշ​տարակները և «վիշապ» կոչված քարակոթողները գլխավորապես հանդիպում են ընդարձակ դամբա– րանադաշտերում (կամ հնագույն բնակավայրում ու դրանց շրջապատում։
ՄԵՆՀԻՐՆԾՐԸ (մենաքարերը) գերեզմանա​յին ճարտարապետության տեսակին են պատ​կանում, կանգնեցվել են –ննջեցյալի գերեզմա​նի վրա՝ որպես նրա հիշատակի մոնումենտալ հավերժացման խորհրդանիշ։ Դրանք գետնի վրա ուղղաձիգ վիճակում կանգնեցված, անձև ու ան​մշակ մոնոլիթներ են, Հայաստանում համեստ չա​փերի՝ 2—3 մ բարձրությամբ՛։ Մենհիրները հան​դիպում են առանձին կամ կրոմլեխների կազմում՝ տեղադրված կենտրոնում, երբեմն շրջանաձև շար​վածքի մեջ (օրինակ՝ Շամիրամի դամբարանա​դաշտում) :

Թորամանյանի կարծիքով մենհիրները կամ մե​նաքարերը, ինչպես նաև դոլմենները սովորաբար կանգնեցվում էին նախնադարյան հասարակության բարձր խավի ներկայացուցիչների՝ տոհմապետների դամբարանների վրա2։
Խոշորածավալ, անձև տուֆից ու բազալտից կանգնեցված մենհիրներ հանդիպում են Աշտա​րակի շրջանի Շամիրամ գյուղի մոտ գտնվող դամ​բարանադաշտում և Արուճում (երկու տեղում է| համատեղված կրոմլեխների հետ3), Սիսիանի շըր֊ ջանի Ախլաթյան, Անիի շրջանի Գուսանագյուդ,

.- 2. Հնագոլյն և Վանի թագավորության շրջանի Հուշար​ձաններ.  1-2.  բնակելի  տների  հատակագծեր   (Կարմիր բլուր), 3. Մենաքարեր    (Շամիրամ), 4. Կամո    քաղաքի «Բերդի գլուխ» ամրոցի հատակագիծը, 5. Աճաշենի կիկլոպ​յան ամրոցի հատակագիծը, 6. Բրոնզե զարդագոտի։
Թալինի շրջանի Մաստարա գյուղերի սահմաննե​
րում և այլուր։

ԴՈԼՄԵՆՆԵՐԸ (դոլ-սեդան, մեն-քար, սեղանա– քար) նույնպես կապված են թաղման ծեսի հետ, կառուցվում էին մեկ կամ մի քանի դամբարան​ների վրա։ Ինչպես նշում է Թ. Թորամանյանը, «ընդհանրապես զանազան ենթադրություններ եղե| են դոլմենների մասին, քննոդներեն ոմանք զոհի սեղան են կարծել, ոմանք կրոնական որոշ նշանակ​ներ, և ոմանք պարզապես համոզվեցին, որ նա​խամարդու գերեզմաններ էին, բայց ոչ հասարակ մարդու, այլ տոհմապետի և կամ տոհմի մեջ որոշ իշխանություն և դիրք ունեցող մարդու, որովհետև դոլմեններին զուգահեռաբար կան նաև ուրիշ տի​պի գերեզմաններ...»4։.

Նեոլիթյան դարաշրջանին պատկանող մեծ– քարյա այս հուշարձանները, որ սյունահեծանային կոնստրուկցիայի նախագաղափարի օրինակներ են, իրականացվում Լին միմյանց հանդիման երկու շարքով և զուգահեռ, դրանց նկատմամբ ուղղանկ​յուն կազմող միայն մի կողմից ուղղաձիգ կանգնեց​ված անմշակ քարասալերով։ Այդպիսի դասավորու​թյամբ քարերի մեջ առաջացած հատակագծում Ո-աձև (մի կողմից մուտքով) տարածությունը վե​րևից ծածկվում էր ուղղաձիգ քարերին հենած քա​րասալերով։ Սեղանաձև վերգետնյա այդպիսի կա​ռուցվածքի տակ ամփոփվում էին ստորգետնյա մեկ կամ մի քանի դամբաններ։ Հայաստանի Հան​րապետությունում դոլմեններ գտնվում են Սիսիանի, Զորաքարի և Ուզի հնավայրերում, շրջկենտրոնից Ադուդի տանող ճանապարհի եզրամասում, Աշտա​րակի շրջանի Օշական, Փերսի (Բուրավետ) և Փար– պի գյուղերի մոտակայքում, Արագածի շրջանի Ծաղկահովիտ, Բաղրամյանի շրջանի Բաղչալար, Վերին Գորիս գյուղերի սահմաններում, Շամշա– դինի շրջանում և այլն։ >; • •,-.: ;> ՚;

Հանրապետության տարածքում գտնվող դոլ​մենները տակավին համակողմանի հետազոտու​թյան չեն ենթարկվել։ Օշականի մոտ գտվոդ դոլ– մեններից (որոնք տեղացիք «Օդուզի տներ»

են անվանում, կապելով դրանք ժողովրդական առասպելի հետ), առանց պեղման ենթարկելու, Թ. Թորամանյանը չափագրե| ու նկարագրել է երեքը։ Դրանցից առաջինն ունի 6,4X9,7 մ, երկրորդը՝ 4,2X7,5 մ, իսկ երրորդը՝ 2,2X6,26 մ արտաքին չափեր՛։
ԿՐՈՄԼԵԽՆԵՐԸ (կրոմ-շրջան, լեխ-քար) թաղ​ման ծեսի հետ կապված մեգափթյան հուշարձան​ների մի այլ տիպ են, որոնք ոմանք վերագրում են արևի պաշտամունքին, համարում արևի տաճար​ներ։ Թ. Թորամանյանի բնութագրությամբ «գերեզ– մանական ճարտարապետության մեջ, հողադամ– բաններից, քարադամբաններից և դպմեններից հե​տո, իբր մահվան մշտնջենական հիշատակարան, կրոմլեխները եղան ժողովրդի համար՝ հավանա​կանաբար նախապես նկարագրված մեծ դամբան​ներից զուգահեռաբար, որովհետև եթե նախընթաց​ները տոհմապետներին հատուկ էին, կրոմլեխները ևս հասարակ ժողովրդական մշտնջենական հու​շարձաններ եղան մահվանից հետո»2։
Նեոլիթյան, էնեոլիթյան և հիմնականում բրոն​զի դարաշրջանին վերագրվող մեգալիթյան հուշար​ձանների այս տիպը կառուցվե| է մեծածավալ ան​մշակ քարերի օգտւսգործմամբ, որոնք մեկ կամ մի քանի համակենտրոն շրջանաձև դասավորությամբ շարվում էին գետնի երեսին, գետնի մեջ ամփոփ​ված (մեկ կամ մի քանի) գերեզմանների շուրջը՝ կենտրոնում կամ երբեմն նաև շրջանաձև շար​վածքում կանգնեցնելով մենհիր։
Հայաստանի Հանրապետությունում կրոմլեխ​ները լայն տարածում ունեն։ Դրանք առավել չա​փով հանդիպում են Աշտարակի շրջանի Աշտարակ, Շամիրամ և Արուճ, էջմիածնի շրջանի Աղավնա​տուն, Սիսիանի և Շամշադինի շրջանների տարած​քում, առանձին դեպքերում 3—30 մ տրամագծով, 0,5 մ-ի չափ բարձրությամբ, որպես կանոն՝ միայն դամբանների վրա։
Շամիրամի դամբանադաշտում և մերձակա հնա​վայրում Գ. Արեշյանի ղեկավարությամբ կատար​ված պեղումների տվյալներով3 այստեղ գտնվելիս է եղել հնագույն (մ. թ. ա. 11—9 դդ.) մի քաղա​քատեղի, ջրամբարով ու լայնատարած դամբանա​դաշտով։ Քաղաքատեղին ավերվել է Արգիշտի 1֊ի կողմից, այնուհետև, շուրջ 700 տարի անց, մ. թ. ա. 2—1 դդ. վերստին վերաշինվել է՝ վերածվե​լով գյուղական տիպի բնակավայրի։

Քաղաքատեղին զբաղեցնում է շուրջ 10 հա տարածք՝ ընկած երկու կողմերից ձորերով եզեր​ված հրվանդանի վրա։ Մի ձորից մինչև մյուսը հըր– վանդանը հատում են հինգ շարք պարիսպներ՝ հա​տակագծում ուղղանկյուն, զանգվածեղ աշտարակ​ներով (ամենամեծ աշտարակի ճակատի լայնությու​նը հասնում է 17 մ-ի)։ Դրանք, ինչպես նաև պա​րիսպները, կառուցված են խոշորաչափ տուֆասա– լերով, պարսպապատում պահպանված է մի դար​պաս՝ երկու մետր լայնությամբ։
Շամիրամի հնավայրում առանձնապես ուշա​գրավ է քաղաքատեղիին կից ընդարձակ դամբա​րանադաշտը, որը թվագրվում է ուշ բրոնզեդարից մինչև վաղ երկաթի դարի մինջև ընկած ժամանա​կաշրջանով։ Մեծ դամբարանաբլուրների խումբը կազմված է մ. թ. ա. 15-րդ դ. վերագրվող, մեկը մյուսին հպված դամբարաններից, որոնք օղակված են կողք-կողքի կանգնեցված կիսամշակ ւոուֆա– սալերով իրականացված հիմնապատնեշով։ Բլրի գագաթին կանգնեցվել են տուֆե ուղղահայաց կո​թողներ՝ մեևաքարել՜.։ Բլրաթմբերի տակ տեղադըր– ված են մեծաչափ տուֆասալերով ծածկված, մինչև հինգ մետր երկարություն և մի կողմից մուտք ունե​ցող դամբարանախցեր, որոնց պատերը նույնպես շարված են տուֆասալերով։ ,-< ՚՝–՝՛է^^քքս է>;ւ*–"կ–)Տ ^

Հիմնական դամբարանադաշտում կան մեծա​քանակ (7—8 հզ.) դամբարաններ։ Դրանք գլա​քարերով կամ անմշակ տուֆասալերով շրջանաձև շարված կրոմլեխներ են՝ խորքում սալարկղայհն դամբարաններով, որոնք միմյանցից սահմանա​զատված են տուֆասալերով շարված պատնեշնե​րով։ Դրանց վրա պատկերված են տարբեր բովան​դակություն (ո<՝սի տեսարաններ, ձիեր, զինվորներ, մարտակառքեր և այլն) ունեցող բարձրաքանդակ​ներ։ Պատնեշներով օղակված կրոմլեխների վրա կանգնեցվել են ս՛արդակերպ տուֆե մահարձան​ներ, ֆւպլուսներ, տեղ-տեղ՝ նաև մենաքարեր։ Շա​միրամի հիմնաեան դամբարանադաշտում պեղված բոլոր դամբարանները անհատական թաղումներ են պարունակում ու թվագրվում են մ. թ. ա. 11 — 9դդ.։
ԲՈԼՈՐԱԿ ԱՇՏԱՐԱԿՆԵՐՈՎ ԿՆ ԱոսՆոա հա​մայնատիրական ժամանակաշրջանի կիկլոպյան կառուցվածքների տիպերը՛։ Հետազոտողները տար​բեր (գերեզմաններ, պաշտամունքային, պաշտպա​նական) իմաստներ են վերագրում դրանց2։ Այդ կարծիքներից յուրաքանչյուրն ինչ-որ չափով հիմք ունի, սակայն վերջնականապես կարող են ճշտվել պեղումների միջոցով։
Բոլորակ աշտարակների խմբին պատկանող հուշարձաններից (որոնց՛ տեղացիները Օյուղ են անվանում) Թ. Թորամանյանը հետսպոտել է Օշա– կան, Հաջիղարա (այժմ՝ Այգեշատ), Աղավնատուն և Աղջադալա (այժմ՝ Ծաղկալանջ) գյուղերի շրջա​կայքում գտնվածները։ Բոլորն էլ շրջանաձև հա​տակագիծ ունեն (մինչև 8,5 մ տրամագծով), պա​տերը շարված են խո՛շոր քարերով, առանց շաղա​խի օգտագործման, սակայն որմնադրության որա​կով տարբեր են։
Հնագույնները (Օշականի, Հաջիղարայի), որոնք կարելի է վերագրել նեոլիթի ժամանակաշրջանին, կառուցված են մեծազանգված, անմշակ քարերով ու շինարվեստի տեսակետից պակաս կատարյալ են։ Մոտ հինգ մետր բարձրությամբ պահպանված Աղավնատան բոլորակ աշտարակը (8,4 մ տրամա​գծով) թեև նույնպես կառուցված է անշաղախ տեխ​նիկայով, սակայն քարերը կիսամշակ են և ունեն չափավոր (0,7 մ-ից ոչ պակաս երկարություն) մե​ծություն, ինչը հիմք է տվել հուշարձանը վերագրել բրոնզեդարյան շրջանին։
Համեմատաբար ավելի մեծ չափերի են էջմի– ածնից ոչ հեռու գտնվող Աղջաղալա (այժմ՝ Ծաղ​կալանջ) գյուղի մոտի երկու բոլորակ աշտարակ​ները, որոնք, ցավոք, պահպանվել են գրեթե հողին հավասարեցված վիճակում։ Դրանցից մեկի տրա​մագիծը 10 մ է, մյուսինը՝ 21 մ։ Բացառված չէ, որ դրանք կրոմլեխների հիմքեր են, քանզի նրան​ցում տեղացիները գտել են զանազան մեծության խեցեղեն ամաններ, որպիսիք հայտնի են դամ​բարանների պեղումներից։
Թորոս Թորամանյանը այսպես է նկարագրում Աղջաղալայի կլոր աշտարակները. «Իմ տեսածնե​րից վերջիններն են այս ձևի աշտարակների մնա​ցորդները, որոնք այժմ գոյություն ունեն էջմիածնի մոտ Ադջադալա գյուղի եզերքին։ Բացի այն մեծ գերեզմանատնից, որ մինչև այժմ փորում են ար​տը պարարտացնելու համար, այս վայրին մոտ մի աշտարակի մնացորդ կա գրեթե հողին հավասար​ված, 10 մետր տրամագծով։ Նույն ուղղությամբ դեպի հարավ-արևելք կա մի ուրիշ բոլորակ հիմք, որ 21 մետր տրամագիծ ունի։ Այս մեծ ու փոքր աշտարակների մնացորդներից դեպի արևելք կա մեկ ուրիշ, սրբատաշ քարերով և կրաշաղախով շինված մի բոլորակի մնացորդ, որը 4,5 մ. տրա​մագիծ ունի և 80 սանտ. պատերի հաստություն։ Նախկին բոլորակները, ըստ Ադջաղալայի, գերեզ​մաններ են, որոնց մեջեն շարունակ գտնում են խեցեղեն ամաններ...»3։ Ինչ վերաբերում է կրա​շաղախով շինված կլոր աշտարակին, Թորաման՛ յանի կարծիքով, դա վերանորոգման արդյունք է։
ԴԱՄԲԱՐԱՆՆԵՐԸ՝ թաղման ծեսի հետ կապված այդ հուշարձանները, որոնք կազմում են քննվող ժամանակաշրջանի նյութական մշակույթի մի առան​ձին խումբ, բազմապիսի են իրենց ձևերով։ Դրան​ցից առանձնապես ուշագրավ են այնպիսիք, որոնք կառուցելակերպի առումով ունեն որոշակի ընդհան​րություն։ Այդ տեսակետից ուշագրավ են Սևանի ափերին (Լճաշեն, Ցամաքաբերդ, Մուխան) , Լոռի– բերդի և Մեծամորի հնավայրերում պեղված դամ​բարանները։ Ոչ մեծ չափերի, քառանկյունի կամ սեղանակերպ հատակագծով այդ դամբարանների պատերը կառուցված են ուղղաձիգ դրված, իսկ ծածկերը՝ կողք-կողքի շարված 3 — 4 մեծաչափ, ան​մշակ քարասւպերով։ Ի տարբերություն դրանց, Լճաշենի և Կիրովականի որոշ դամբարաններում ծածկերը կատարվել են նաև փայտանյութով։
«ՎԻՇԱՊ» կոչվող ձկնաձև քարակոթողները նույնպես վերագրվում են մեգւպիթյան հուշարձան​ների խմբին։ Դրանք գերազանցապես հանդիպում են Հայաստանում, մասամբ՝ վրաստանում, իսկ նմանակները՝ վիշապաօիդները, Հյուսիսային Կով– կասում, նույնիսկ հեռավոր Ս՜ոնղոլիայում4 ու Իռ» լանդիայում։
Հայաստանում «վիշապները» տարածված են հեռավոր ու անմարդաբնակ վայրերում՝ Արագած լեռան լանջին (դեպի գագաթը տանող ճանապար​հի աջակողմյան տարածքի վրա) , Գեղամա լեռնե– րում (Գեղարդավանքից բարձր) , «Աժդահայուրդ» կոչված արոտավայրում, Թոխմախան լճի մոտ5։
Ձկնաձև, ողորկ (բնական կամ արհեստական եղանակով հղկված), քարե մեծաչափ (մինչև 4 մ երկարությամբ) այդ կոթողների մակերևույթ​ները հարդարված են ձկւսն, թռչունների, ոչխար​ների գլուխների պատկերաքանդակներով, զարդա– յին մոտիվներով ու սեպագրերով։ վերագրվում են բրոնզի և վաղագույն երկաթի դարաշրջանին՝ մ. թ. ա. 11—9 դդ.։
Դրանք գտնվում են արոտավայրերը ոռոգող գետերի ակունքների, արհեստական ջրամբարների ու ջրանցքների մոտ, ուր երբեմնի կանգնեցված են եղել ուղղաձիգ վիճակում, ներքևի կողմից խրված գետեի մեջ։ Հայաստանի «Վիշապ» քարակոթողնե​րի առաջին հետազոտողներ Ն. Մառն ու Յա. Սմիռնովը և նրանց կարծիքը բաժանող Բ. Պիոտ– րովսկին՛ դրանք մեկնաբանել են որպես ջրի հո​վանավորողներ։ Ս՝. Աբեդյանը վիճարկել է այդ կար​ծիքը, սակայն ինքը նույնպես դրանք կապել է ջրի պաշտամունքի հետ, «վիշապները» համարել է ջրի աստվածության՝ Աստղիկ դիցուհու արձաններ, վե​րագրելով դրանք ուրարտական և վաղ հայկական ժամանակաշրջաններին2։
Պրոֆ. Գ. Ղափանցյանը ընդունելով, որ ձկնա​կերպ արձանները հայ ժողովրդի պատմության վաղնջական ժամանակներում նվիրվել են Աստղիկ դիցուհուն, որը ոչ միայն սիրո, այլև պտղաբերու​թյան աստվածուհին էր, այն կարծիքն է հայտնել, թե՝ «այս հսկա քարակոթողները, որոնք «վիշապ» անվան տակ են հայտնի և առաջին անգամ հայտ​նաբերվել են Յակով Սմիռնովի կողմից Գեղամա լեռներում, չեն պատկանում, ըստ իս, ուրարտական կուլտուրային, այլ ավելի հին են և կապված են, հավանորեն, ջրի պաշտամունքի հետ և տեղական ստեղծագործություններ են»3։ Վիշապները քննարկ​ման նյութ են հանդիսացել նաև Աս. Մնացական– յանի4, Հ. Ս՜արտիրոսյանի և Հ. Իսրայելյանի5 ու Ս. Եսայանի6 համար։ լ,

Այսպիսով, համայնատիրական դարաշրջանի տարբեր փուլերի զանազան հուշարձանների ուսում​նասիրությունը ցույց է տալիս, թե ինչպես շինա​րարական գործում դեռևս անփորձ մարդն իր վա​րանոտ քայլերն է կատարել ճարտարապետական արվեստի սկզբնավորման ուղղությամբ։ Դիմելով Հայկական բարձրավանդակի համար հավերժական շինանյութի՝ քարի օգնությանը, նա մշակել է դեռևս խիստ պարզ ու անկատար, սակայն, իմասւոավոր– վածությունից ոչ զուրկ կառուցվածքներ, շինարա​րական տեխնիկա։ Դրա հետ մեկտեղ կարելի է դիտարկել, թե բարդ ռելիեֆի պայմաններում ինչ​պես է նա մշակել ամրացված բնակավայրերի՝ բերդ– շենների կառուցապատման ամենապարզ սկզբունք​ները, լուծել տեղանքի ընտրության, այն պաշտպա​նական տարրական միջոցներով և ջրամատակա– րարմամբ ապահովելու, ինչպես նաև բնակելի տներ կառուցելու հարցերը։
Նույն այդ դարաշրջանում նա ստեղծել է իր պաշտամունքային մտածողությունից բխող կոթող​ներ ու գեղարվեստ։ Վերջինս իր բազմազան ու հետաքրքիր անդրադարձումներն է ունեցել սսսր– բեր բնագավառներում։ Մետաղյա գործիքների ստեղծման շնորհիվ է զարգացել մետաղագործու​թյունը, հետզհետե վերածվելով գեղարվեստական ստեղծագործության, բարձրացել նյութական և հո​գևոր կյանքի մակարդակը, առաջացեյ մի քաղա​քակրթություն, որը հիմք ծառայեց հաջորդ՝ ստըր՝ կատիրական հասարակարգի քաղաքակրթության համար։ *--

Ընդհանուր գծերով այսպես է բնութագրվում հեռավոր անցյալում հայկական բարձրավանդակում ապրող մարդու շինարարական մշակույթը, որը մի​անգամայն համապատասխանում էր իր դարաշրջա​նի սոցիալ-պատմական և տեխնիկատնտեսական
մակարդակին։
